
(5) 'జడ్' ఒక నది దరిన లంగరు దిగిన పడవలో కూర్చొని యున్నాడు. 'ఏ' ఆ లంగరును వూడదీసి తద్వారా ఉద్దేశపూర్వకముగ ఆ పడవను ప్రవాహములో కొట్టుకొని పోవునట్లు చేయును. ఇచట 'జడ్'కు “ఏ” ఉద్దేశపూర్వకముగ చలనము కలుగజేసినాడు, మరియు అతడు ఏ వ్యక్తి చేనై నను ఇతర కార్యమేదియు చేయబడకుండనే చలనము కలిగెడు రీతిలో వస్తుపులను అమర్చుట ద్వారా దీనిని చేసినాడు. అందువలన “ఏ” “జడ్” పై ఉద్దేశపూర్వకముగ బలప్రయోగము చేసినవాడగును, మరియు అతడు, ఏదేని అపరాధమును చేయుట గాని, 'జడ్' కు హానిని, భయమును లేక చికాకును ఈ బలప్రయోగము ద్వారా కలిగించవలెనని ఉద్దేశించి, లేదా కలిగించగలనని తెలిసి గాని, 'జడ్' యొక్క సమ్మతి లేకుండ అట్లు చేసి యుండినచో, “జడ్” పై “ఏ” అపరాధిక బలప్రయోగము చేసినవాడగును.

(బీ) 'జడ్' ఒక రథములో పోవుచున్నాడు. 'జడ్' యొక్క గుర్రములను “ఏ” కొరడాతో కొట్టి అవి వేగముగ పరిగెత్తునట్లు చేయును. ఇచట “ఏ” జంతువులను వాటి చలనమును మార్చుకొనునట్లు చేయుట ద్వారా 'జడ్' కు చలనములో మార్పు కలుగునట్లు చేసెను. అందువలన 'జడ్' పై “ఏ” బలప్రయోగము చేసినవాడగును మరియు తద్వారా " జడ్" కు హాని, భయము, లేక చికాకును కలిగించవలెనని " ఏ ” ఉద్దేశించి గాని, కలిగించగలనని తెలిసియుండి గాని దీనిని “జడ్” యొక్క సమ్మతి లేకుండ చేసియుండినచో, “జడ్” పై “ఏ" అపరాధిక బలప్రయోగము చేసినవాడగును.

(సీ ) 'జడ్' ఒక పల్లకిలో పోవుచున్నాడు. 'జడ్' ను దోచుకోనవలెనను ఉద్దేశముతో "ఏ” పల్లకి దండెను పట్టు కొని పల్లకిని ఆపును. 'జడ్' కు చలనము లేకుండ “ఏ” చేసినాడు మరియు అతడు తన శారీరక శక్తి తో దీనిని చేసినాడు. అందువల్ల "జడ్ పై “ఏ” బలప్రయోగము చేసినవాడగును, మరియు “జడ్” యొక్క సమ్మతి లేకుండ అపరాధమును చేయుటకై ఉద్దేశ పూర్వకముగ "ఏ" అట్లు
చేసియుండినందున “ఏ" 'జడ్' పై అపరాధిక బలప్రయోగమును చేసినవాడగును.

(డీ) “ఏ” ఉద్దేశ పూర్వకముగ వీధిలో 'జడ్' ను నెట్టును. ఇచట “ఏ” తన శారీరక శక్తి తో తన శరీరమునకు అది 'జడ్' ను తాకునట్లు చలనము కలిగించినాడు. అతడు అందువల్ల ఉద్దేశపూర్వకముగా 'జడ్' పై బలప్రయోగము చేసినాడు. మరియు అతడు. తద్వారా 'జడ్' కు హాని, భయము లేక చికాకును కలిగించవలెనని ఉద్దేశించి గాని, కలిగించగలనని తెలిసియుండిగాని, 'జడ్' యొక్క సమ్మతి లేకుండ అట్లు చేసియుండినచో అతడు 'జడ్' పై అపరాధిక బలప్రయోగము చేసినవాడగును.

(ఈ) "ఏ" ఒక రాయిని, 'జడ్' కు గాని, 'జడ్' బట్టలకు గాని 'జడ్' కొనిపోవుచున్న ఏదేని వస్తువుకు గాని తగులవలెనని, లేక అది నీటికి తగిలి ఆ నీటిని 'జడ్' బట్టల పై కి గాని 'జడ్' కొని పోవుచున్న ఏదేని వస్తువు పైకి గాని చిమ్మవలెనని ఉద్దేశించి, లేక అట్లు జరుగగలదని తెలిసియుండి, విసరును. ఇచట రాయిని విసరుట వలవ ఏదేని వస్తువు 'జడ్' కు గాని 'జడ్' బట్టలకు గాని తగిలిన చో 'జడ్' పై 'ఏ' బలప్రయోగము చేసిన వాడగును మరియు అతడు తద్వారా 'జడ్' కు హాని, భయము, లేక చికాకును కలిగించవలెనని ఉద్దేశించి 'జడ్' యొక్క సమ్మతి లేకుండ అట్లు చేసియుండినచో అతడు. 'జడ్' పై అపరాధిక బల ప్రయోగము చేసిన వాడగును.

(ఎఫ్) 'ఏ' ఉద్దేశ పూర్వకముగ ఒక స్త్రీ యొక్క మేలిముసుగును తొలగించును. ఇచట 'ఏ' ఉద్దేశపూర్వకముగ ఆమె పై బలప్రయోగము చేసినాడు మరియు అతడు తద్వారా ఆమెకు హాని, భయము లేక చికాకును కలిగించవలెనని ఉద్దేశించిగాని లేక కలిగించవలెనని తెలిసియుండిగాని, ఆమె యొక్క సమ్మతి లేకుండ అట్లు చేసియుండిన చో, అతడు ఆమె పై అపరాధిక బల ప్రయోగము చేసినవాడగును,

(జీ) 'జడ్' స్నానము చేయుచున్నాడు. 'ఏ' మరుగుచున్నవని తాను ఎరిగియున్నట్టి నీటిని స్నానపు తొట్టిలో పోయును. ఇచట మరుగుచున్న నీరు 'జడ్' కు తాకునట్లు గాని, తగిలినవని 'జడ్' కు అనిపించునంత దగ్గరలో ఉన్న ఇతర నీటికి తాకునట్లు గాని 'ఏ' తన శారీరక శక్తి తో ఆ మరుగుచున్న నీటికి ఉద్దేశపూర్వకముగ చలనము కలిగించును.'ఏ' అందువలన 'జడ్' పై ఉద్దేశపూర్వకముగ బల ప్రయోగము చేసినాడు, మరియు అతడు తద్వారా 'జడ్' కు హాని, భయము, లేక చికాకును కలిగించవలెనని ఉద్దేశించిగాని, కలిగించగలనని తెలిసియుండిగాని 'జడ్' యొక్క సమ్మతి లేకుండ దీనిని చేసియుండినచో, 'ఏ' అపరాధిక బల ప్రయోగము చేసినవాడగును.

(హెచ్) 'జడ్' యొక్క సమ్మతి లేకుండ 'జడ్' పై కి దుముకునట్లు 'ఏ' ఒక కుక్కను ఉసిగొల్పును, ఇచ్చట 'జడ్' కు హాని, భయము లేక చికాకును కలిగించవలెనని 'ఏ' ఉద్ధేశించినచో, అతడు 'జడ్' ఫై అపరాధిక బల ప్రయోగము చేసినవాడగును.

		 ఈ పేజీలో చివరి మార్పు 11 ఫిబ్రవరి 2023న 10:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

